
PLICKERS PLATFORMASI
[Platforma asoschisi] AQSHlik Nolan Amy

▌▌ Plickers platformasining asosiy afzalliklari quyidagilardan iborat:

Qurilmalarga ehtiyoj yoʻqligi: Plickers oʻquvchilardan mobil qurilmalar, planshetlar yoki 
kompyuterlar talab qilmaydi. Faqat oʻqituvchining mobil qurilmasi yoki plansheti kerak boʻladi.

Tezkor javob yigʻish va tahlil qilish: Oʻqituvchi barcha oʻquvchilar javobini bir zumda mobil 
telefon yoki planshet orqali skaner qilib, natijalarni toʻplashi va real vaqtda tahlil qilishi mumkin.

Oʻquvchilarni faol ishtirok etishga ragʻbatlantirish: Plickers oʻquvchilarning bilimini sinovdan 
oʻtkazish jarayonini qiziqarli va oson qilib, ularni faol ishtirok etishga undaydi. 

Texnik jihatdan oddiy va oson foydalanish: Plickers dasturi oʻrnatish va ishlatish uchun 
juda oson. Oʻqituvchilar mobil ilovani yuklab olish va sinfni boshqarishlari uchun katta texnik 
bilim talab qilinmaydi.

Plickers platformasi 2011-yilda yaratilgan boʻlib, u butun dunyo boʻylab millionlab taʼlim 
beruvchilar tomonidan taʼlim oluvchilarni baholash va sinfda tezkor natijalarni yigʻish uchun 
foydalaniladigan bepul hamda qiziqarli taʼlim vositasi hisoblanadi. Ushbu platforma dars 
jarayonida taʼlim oluvchilarning turli xil qurilmalardan (smartfon, kompyuter yoki planshet) 
foydalanmagan holda QR kod yordamida formativ baholash imkonini beradi.

[Plickers platformasidan ta'lim oluvchilarni baholashda foydalanish]

Moslashuvchanlik: Plickers koʻplab fanlarda va oʻquv jarayonlarida foydalanish uchun 
moslashtirilishi mumkin, shuningdek, sinf hajmidan (taʼlim oluvchilar sonidan) qatʼiy nazar 
samarali ishlaydi.

▌▌ Plikers platformasidan foydalanishning asosan quyidagi 3 ta bosqichi mavjud:

1	 Dars mashgʻulotidan oldin guruhlar va savollar bazasi shakllantirish. Yaʼni, Plickers 
sinflariga taʼlim oluvchilar roʻyxatini qoʻshib, ularning har biriga karta raqami beriladi. 
Shuningdek, fanga oid savollar kutubxonasini yaratish lozim boʻladi.

[Ta'lim oluvchilar uchun yaratilgan test ko‘rinishi]

2	 Natijalarni tahlil qilish. Bunda Plickers platformasida natijalar avtomatik shakllantirib 
boriladi. Masalan, fanning bir necha mavzulari kesimida yoki umumiy oʻzlashtirish 
natijalarini tahlil qilish imkonini beradi.

[Fanga va auditoriyaga doir ma'lumotlar oynasi]

3	 Dars jarayonida taʼlim oluvchilarga QR kodli kartalarni tarqatish va formativ baholashni 
amalga oshirish.

[Savollarga javob berish uchun mavjud QR kodlar]

Demak, Plickers taʼlim oluvchilarni qurilmalariga ehtiyoj sezmasdan real vaqtda formativ 
baholash imkoniyatini taqdim etadi. Undan foydalanishda esa taʼlim beruvchilar platformadan 
roʻyxatdan oʻtishlari kerak boʻladi yoki Gmail elektron pochta manzili orqali ham shaxsiy 
kabinet yaratish mumkin.

Ushbu platformada har bir taʼlim oluvchi uchun chop etilishi 
mumkin boʻlgan 4 ta variantli (A, B, C va D) QR kodli noyob 
karta beriladi. Platformada 40 ta karta mavjud boʻlib, uni 
sinfdagi taʼlim oluvchilarni roʻyxatini kiritish orqali biriktiriladi.

Sinfda formativ baholashni amalga oshirish uchun taʼlim 
beruvchi savollarni ekranda (interfaol doska, proyektor yoki televizor) chiqarishi yoki ogʻzaki 
oʻqib berishi ham mumkin. Bunda taʼlim oluvchilar javobni tarqatilgan kartalarni koʻrsatish 
orqali belgilaydi. Masalan, berilgan savolda A javobi toʻgʻri boʻladigan boʻlsa, QR kodli 
kartaning A javobi yozilgan qismi yuqori tomonga qaratiladi. Natijalarni Plickers platformasini 
mobil ilovasi orqali taʼlim beruvchi smartfon yoki planshet qurilmasi orqali aniqlaydi.

Yuqorida keltirib oʻtganimizdek, har bir taʼlim oluvchining natijalari sinflar kesimida Plickers 
platformasida shakllanib boradi.

Plickers.com platformasidan foydalanish bo‘yicha video 
qoʻllanma:

@Raqamlisavodxonlik youtube kanali

